Fehari RAMADANI & Fati ISENI

ASPEKTE TE VEPRIMTARISE SE LIDHJES SHQIPTARE NE
KAZANE E TETOVES

Traktati i Shén Stefanit, i 3 marsit t€ vitit 1878, g€ iu imponua
Perandorisé Osmane nga Perandoria Ruse, jo vetém qé nuk p&rmendte
fare shqiptarét, por pér mé tepér vendimet e tij cenonin rénd térésiné
tokésore t€ tyre. Sipas vendimeve t€ kétij traktati, gati gjysma e
territoreve shqiptare u jepej shteteve sllave t€ Ballkanit. N& territoret qé
parashikohej t€ shképuteshin nga trungu etnik bénte pjesé edhe kazaja e
Tetovés, e cila sipas ndarjes s€ atéhershme administrative t€ shtetit
osman, ishte pjesé€ e sanxhakut t€ Prizrenit dhe e vilajetit t&¢ Kosovés.

Shqiptarét sapo kuptuan pérmbajtjen e Traktatit t&€ Shén Stefanit
filluan pérgatitjet pér t€ mbrojtur térésiné tokésore t€ hapésirés sé tyre.
Mobilizimi i1 tyre filloi g€ para se t€ formohej Lidhja Shqiptare e
Prizrenit. Udh&hegésit e Lévizjes Kombétare deklaronin se pérpjekjet pér
zbatimin e vendimeve t€ Traktatit t¢ Shén Stefanit, do t€ detyronin
shgiptarét g€ t€ mbronin tokat e tyre népérmjet lufté€s s€ armatosur.
“Nése territoret e Dibrés dhe té Tetovés do t’i jepeshin Bullgarisé, sipas
vendimeve té Traktatit té Shén Stefanit, kjo do té ¢conte né revolucion”,
shkruante Abdyl Frashéri, n€ gazetén austriake, “Le Messager de
Vienne”, t& datés 3 maj 1878. Nése do t&€ ndodhte digka e till€, kjo do t&
béhej burim i pérhershém luftérash'. Népérmjet deklaratave pér shtypin
evropian, krerét shqiptaré pérpigeshin t’i paralajméronin Fuqité e Médha
g€ t€ mos lejonin padrejtésité, pasi né t& kundértén ato do t&€ kontribuonin
né krijimin e vatrave t€ pérhershme t€ luftés né kété pjesé t€ Evropés
Juglindore.

Cenimi 1 térésis€ tok&sore t& territoreve shqiptare shkaktoi
pakénaqgési t€ madhe né€ mesin e shqiptaréve. Rreziku i humbjes sé njé

! Frashéri, Kristo. 2013. Abdyl Frashéri. Tirang: albPAPER, f. 109.

pjese t€ tokave té tyre, mobilizoi atdhetarét shqiptaré, pa dallim krahine
dhe besimi fetar. Kétij mobilizimi iu bashkuan edhe krerét e Lévizjes
Kombétare nga kazaja e Tetovés. Mg 22 maj t&€ vitit 1878, banorét
shqiptaré t€ Tetovés, myslimané dhe t€ krishteré, 1 dérguan njé telegram
ambasadorit té€ Francés né Stamboll, Furnié, me t€ cilin kundérshtonin
vendimin e Traktatit t&¢ Shén Stefanit pér dhénien e territoreve shqiptare
Bullgarisé. Telegrami ishte nénshkruar nga 459 shqiptaré, t€ cilét, né
emér t€ 30 000 myslimanéve dhe rreth 7 500 té krishteréve, nga njéra ané
kérkonin zbatimin e reformave nga Qeveria osmane dhe nga ana tjetér
kundérshtonin pérpjekjet ekspansioniste pér krijimin e Bullgarisé sé
Madhe e cila “do té ishte shkatérrim pér atdheun” e tyre.

Pér t€ kundérshtuar vendimet e Traktatit t€ Shén Stefanit,
drejtuesit e Lévizjes Kombétare Shqiptare ndérmorén njé séré masash
organizative. Krahinat e ndryshme nisén t€ mbanin kuvende
ndérkrahinore, me géllim qé t€ parapérgatitnin mbajtjen e njé¢ Kuvendi té
Pérgjithshém, pér themelimin e njé lidhjeje kombétare. Nismés pér
mbajtjen e nj& kuvendi té€ tillé né Prizren, iu pérgjigjén edhe pérfagésuesit
e Lévizjes Kombétare nga kazaja e Tetovés. Delegatét e Tetovés iu
bashkuan atyre t€ Dibrés, Kércovés dhe Gostivarit, pér t€ marré pjesé né
kuvendin ndérkrahinor té€ vilajetit t€ Kosovés qé do t€ mbahej gjaté
muajit maj 1878".

Me té kuptuar se shqgiptarét po pérgatiteshin té themelonin njé
lidhje me karakter kombétar, menjéheré kundérveproi Qeveria osmane.
Aktivitetet e shqiptaréve pér t’u vetorganizuar, né ményré t€ pavarur nga
Porta e Larté, pér t€ mbrojtur té€résiné e trojeve t€ tyre, shkaktuan
reagimin e menjéhershém t€ sulltanit. N& fund t€ mayjit té vitit 1878, Porta
e Larté thirri né Stamboll disa nga personalitetet mé t&€ shquara shqiptare
té kohés, si: Sheh Mustafa Tetovén, Abdyl Frashérin, [ljaz pashé Dibrén,
Ali bej Gucing, Ymer Prizreni, Ahmet Koronicén, Zija Prishtinén et;.
Qéllimi 1 tij ishte g€ t’1 bénte pér vete kéta pérfaqésues shqiptaré, né
ményré qé lidhjes gé pritej t€ themelohej, né vend t€ karakterit kombétar
shqiptar, t’1 jepej karakter mysliman dhe pastaj até ta pérdorte si mjet té
vetin pér t€ kércénuar Kongresin e Berlinit'. Porta e Lartg, pérmes

% Shqipéria né vitet e Lidhjes Shqiptare té Prizrenit 1 (Dokumente arkivash franceze).
Pérgatitur nga Ligor Mile. Tirané: ASHRPSSH, 1978, f. 153-154; Frashéri, Kristo.
1997. Lidhja Shqiptare e Prizrenit 1878-1881. Tirang: Toena, f. 76.

3 Frashéri, Kristo, Abdyl Frashéri..., f. 138.

* Krahaso: Historia e popullit shgiptar, véllimi i dyté, vitet ‘30 té shek. XIX-1912.
Tirané: Toena, f. 154; Belegu, Xhefer, 1939. Lidhja e Prizrenit. Tirané: Kristo Luarasi,
f. 17; Frashéri, Kristo, Abdyl Frashéri..., f. 140.

presionesh, u pérpoq t’i bindte ata q€ t’i jepnin besélidhjes karakterin e
njé organizate islamike ballkanike. Kéta personalitete takoheshin ¢do dité
me pérfagésues t€ pushtetit osman né€ Sekretariatin e pallatit pér té
realizuar takimin me sulltanin. Kur kuptuan se audienca me sulltanin
géllimisht zvarritej, né méngjesin e 8 gershorit, Sheh Mustafé Tetova, sé
bashku me Abdyl Frashérin, Iljaz Pashé Dibrén, Ali Bej Gucing€, Ahmet
Koronicén dhe personalitete t€ tjera, pa i njoftuar fare autoritetet osmane
u nisén me tren pér né Kosové’, me géllim gé té arrinin sa mé shpejt né
Prizren, ku do t€ mbahej Kuvendi Themelues 1 Lidhjes Shqiptare.

Né Kuvendin themelues t€ Lidhjes Shqiptare t€ Prizrenit morén
pjesé edhe katér pérfagésues nga kazaja e Terovés, si: Rexhep Beu, Haxhi
Saliu, Hasan Derralla dhe Esad Beu. Dy té fundit, pér kontributin e tyre
né luftén kundér Serbis€ ishin eméruar pashallaré6. Ndér personalitetet
mé t€ shquara qé merrnin pjes€é né Kuvendin e Pérgjithshém, konsulli
Lippich numéronte edhe Hasan pashé Tetovén (Derrallén), Ali bej
Gu<7:iné, [ljaz pashé Dibrén, Abdullah pashé Drenin, Ahmet Koronicén
etj.

ME 15 gershor 1878, pérfagésuesit e sipérpérmendur t&é Tetovés sé
bashku me ata t€ Dibrés sé Madhe, Dibrés sé Vogél, Shkupit, Prishtinés,
Gjilanit, Jeni Pazarit (Novi Pazarit), Mitrovicés, Pejés, Gucis€, Senicés,
Tashlixhesé dhe Lumés ishin nénshkrues t€ njé telegrami proteste qé i
dérgonin nga Prizreni ambasadorit francez kundér aneksimit té
territoreve shqiptare nga Mali 1 Zi, Serbia dhe Bullgaria. Ata kérkonin
nga diplomati francez qé qgeveria e tij, kéto kérkesa t’1 paraqiste né
Kongresin e Berlinit, n€ ményré qé t€ korrigjohej padrejtésia g€ u ishte
béré shqiptaréve né Shén Stefan®.

Ashtu si pérfagésuesit e kazave dhe krahinave t€ tjera edhe
delegatét e Tetovés nuk ishin uniké né géndrimet e tyre pér t€ mbéshtetur
ose jo dokumentin kryesor t€ miratuar mé 17 korrik nga Lidhja, i njohur
si Kararname (aktvendimi). Pér shkak t&€ pranisé s€ elementéve
prosulltanist né Kuvendin e Lidhjes s€ Prizrenit, ky dokument pérmbante
disa formulime kontradiktore, duke mos qarté€suar nése Lidhja do té

> Frashéri, Kristo, Lidhja Shqiptare..., f. 85, 86.

® Lidhja Shqiptare e Prizrenit né dokumentet austro-hungareze (1878), véllimi 1. 2008.
Pérgatitur nga Beqir Meta, Ferit Duka, Marenglen Verli. Tirané-Prishting: Albanica, f.
130. (AIH, Vj. 30-2-213. Relacion i konsullit Chiari pér eprorét, me t€ cilin njofton
pérgatitjet dhe gatishmériné e shqiptaréve pér t&€ mbrojtur interesat e tyre. Selanik, mé
14 gershor 1878).

7 Frashéri, Kristo, Lidhja Shqiptare..., f. 88.

8 Shqipéria né vitet e Lidhjes Shqiptare t¢ Prizrenit I..., f. 168.

kishte karakter shqiptar ose karakter mysliman. Prandaj, nga rreth 110
delegaté t& pranishém né kuvend, Kararnamené e nénshkruan vetém 49°,
pra rreth 44%. Nga 9 delegatét nga kazaja e Tetovés (Esad pashé Tetova,
Mehmet Tetova, Sheh Mustafé Tetova, Rexhep pashé Dérralla, Hasan
Masharnuredin, Haxhi Sadiku, Mehmet Efendiu, Abdyl Reufi, Riza
Fuati), 5 prej tyre e nénshkruan até, kurse 4 e refuzuan. Kararnameja u
nénshkrua pa pérjashtim nga t€ gjithé anétarét e rrymés sulltaniste dhe u
kundérshtua nga té gjithé delegatét e rrymés radikale. Pérfagésuesit e
rrymés s€ moderuar u pércané. Nén presionin e Portés sé€ Larté, disa prej
tyre, si Iljaz pashé Dibra, Mehmet bej Prishtina, Hamdi Shaban Peja,
Sadik pashé Tetova, Ahmet Sabri Karahasani, Jashar bej Shkupi, e
nénshkruan Kararnamené. T€ tjeré pjesétaré t€ rrymés s€ moderuar si Ali
pashé Gucia, Ali pashé Draga, Jakup pashé Shkupi, Sheh Mustafa
Tetova, Shaban bej Prizreni, Riza Abdurrahman Prishtina, Ali Tefik
Manastiri, refuzuan ta nénshkruajné programin e sulltanistéve. Esad
Tetova, Sulejman Vokshi, Filip Doda pérfaqésues t€ rrymés atdhetare,
megjithése i kishin t€ rreshtuar emrat e tyre né fund t€ Kararnamesé, ata
nuk pranuan t€ vinin nénshkrimet e tyre’, né até dokument.

Organet drejtuese t&€ Lidhjes Shqiptare ishin Késhilli i
Peérgjithshem (Késhilli Qendror) dhe Komiteti Kombétar (Komiteti pér
Shpétimin Publik). Késhilli i Pérgjithshém kishte gjithsej 56 anétaré, 28
prej t€ ciléve ishin nga vilajeti 1 Kosovés, 18 nga ai i Janinés dhe 10 nga
vilajeti 1 Shkodrés. Nga kazaja e Tetovés anétaré t€ kétij organi t& larté
ishin: Mustafa Tetova dhe Haxhi Sadik Tetova’. Sheh Mustafa Tetova
ishte njékohésisht edhe nénkryetar 1 Ké&shillit t€ Pérgjithshém, pra i
Lidhjes Shgqiptare, kurse kryetar Iljaz pashé Dibra. Komiteti Kombétar, i
cili kishte funksione ekzekutive kishte gjithsej 13 anétaré, njéri prej tyre
Ymer Prizreni (Haxhi Ymeri), u zgjodh kryetar, kurse t€ tjerét pérbénin

" Sipas konsullit Lippich, Kararnameja (Aktvendimi), i Komitetit té¢ Prizrenit pér
mbrojtjen e vendit ishte nénshkruar prej 47 delegatéve, té cilét pérfagésonin rajonet e
Prizrenit, Gjakovés, Pejés, Gucis€é, Jeni Pazarit, Senic€s, Tashllixhés, Mitrovicés,
Vushtrrisé, Prishtin€s, Gjilanit, Shkupit, Tetovés, Kércovés, Gostivarit, Dibrés s&
Poshtme dhe asaj t& Sipérme. Sipas kétij Aktvendimi pérfagésuesit e kétyre vendeve
merrnin pérsipér t€ mbronin integritetin tokésor té€ vendit, pra t€ Perandoris€ Osmane.
(Lidhja Shqiptare e Prizrenit né dokumentet austro-hungareze (1878), véllimi I..., f.
200, shih dokumentin: AIH Vj. 30-2-221. Kopje e Kararnamesé¢ dérguar nga Shkodra
Ministrisé s€ Jashtme né Vjené).

? Frashéri, Kristo, Lidhja Shqiptare..., f. 98, 99; 436, referenca 84.

" Haxhi Sadik Tetova nga studiuesi Kristo Frashéri heré vendoset né grupin e té

moderuarve heré né até sulltanist.

tre komisionet (pér punét jashtme, pér punét brendshme dhe pér céshtje
financiare). Secili prej tyre kishte nga 4 anétaré. Komisioni pér Puné t&
Brendshme, me kryetar Haxhi Shaban Prizrenin, njérin anétar e kishte
nga Tetova, Esad pashé Tetovén. Ky komision u ngarkua me detyrén e
ruajtjes s€ rendit publik, “mékémbjen e organeve kushtetore dhe me
ndjekjen e ¢éshtjeve gjyqésore 10,

Sheh Mustafa Tetova, Hasan Pasha, Esad Pasha, Rexhep Beu dhe
Mehmet Efendiu, nga studiues t€ ndryshém pérmenden si personalitete
me ndikim né Lidhje“, té cilét merrnin pjesé né takime t€ réndésishme
dhe né vendimmarrje. Hasan Pasha, Esad Pasha, Rexhep Beu dhe
Mehmet Efendiu pérmenden edhe né njé letér g€ konsulli francez né
Shkodér, Pons, i dérgonte ministrit té tij t€ Jasht€ém, Vadington, mé 1
korrik 1878. Ai theksonte se né Prizren ishin mbledhur krerét shqiptaré,
té cilét do t€ diskutonin pér rekrutimin e forcave vullnetare, pér mbrojtjen
e territoreve shqiptare nga pushtimi 1 mundshém 1 tyre nga Mali 1 Zi,
Serbia dhe Bullgaria. Né kété takim merrnin pjesé edhe pérfagésuesit e
sipérpérmendur nga Tetova'

Idesé pér formimin e komiteteve ndérkrahinore né shkallg vilajeti
iu bashkéngjit edhe kazaja e Tetovés. M€ 26 gershor 1878, né Prishtin€ u
themelua Komiteti Ndérkrahinor i Lidhjes Shqiptare pér vilajetin e
Kosovés. Mg pas, kétij komiteti iu bashkéngjitén edhe kazaté e tjera té
Kosovés, kazaté e Ohrit, t&€ Dibrés, t€¢ Matit, t&¢ Shkupit dhe t€ Manastirit,
si dhe kazaja e Tetovés, e cila ishte pjesé¢ e sanxhakut t€ Prizrenit.
Delegatét e Késhillit t€¢ Pérgjithshém pasi ishin larguar nga Prizreni
kishin arritur t€ formonin brenda njé€ kohe t€ shkurtér komitetet krahinore
t& Lidhjes s& Prizrenit né pjesé t& ndryshme t& territoreve shqiptare'.

Pérfagésuesit nga kazaja e Tetovés ishin t€ pranishém né té gjitha
takime e réndésishme dhe vendimet g€ merrte Lidhja. Rezolutén
(Kanunin e ri) e miratuar mé& 2 korrik t€ vitit 1878, nga Kuvendi i
Pérgjithshém, me té cilén organizatén e formuar né€ Prizren e shpalli
Lidhje Shqiptare, e nénshkroi nj&¢ numér mé i madh 1 pérfagésuesve
tetovaré. Né mesin e delegatéve nénshkrues ishin edhe: Riza Fuati,
Mehmet Pasha, Hasan Pashé Derralla, Sheh Mustafa, Sadiku, Mehmeti

19 Frashéri, Kristo, Lidhja Shgiptare..., f. 108; Shih dhe: Belegu, Xhefer, vep. e pérm., f.
30; Historia e popullit shqiptar..., f. 160.

" Shqipéria né vitet e Lidhjes Shqiptare té Prizrenit ..., f. 178, 207; Shih dhe: Shehu,
Gjyltekin. 2010. Lidhja Shqiptare e Prizrenit né dokumentet franceze (1878-1881).
Prishting, f. 33.

"2 Shqipéria né vitet e Lidhjes Shqiptare té Prizrenit I (1876-1879)..., f. 177-178.

" Frashéri, Kristo, Lidhja Shqiptare..., f. 128, 133.

dhe delegati i Gostivarit', Haxhi Zulika'*. N&é dallim nga Kararnameja e
17 gershorit, dokumentin e 1i, i cili i jepte Lidhjes s€ Prizrenit karakter té
qarté kombétar, e nénshkroi pjesa mé e madhe e pérfagésuesve nga
Tetova.

Shqiptarét e kazasé sé Tetovés u bashkuan me bashkékombésit e
tyre né mbrojtje t€ t€résisé tokésore t€ trungut etnik. Ata mbetén t&
zhgénjyer edhe nga géndrimi i fugive evropiane né Kongresin e Berlinit,
1 cili ishte mbledhur pér té rishikuar vendimet e Traktatit t&€ Shén Stefanit.
Rrjedhimisht, ata ishin t€ vendosur pér t€ kundérshtuar ¢cdo vendim, 1 cili
do t& prekte té€résiné territoriale shqiptare. N& njé letér q¢ Safet Pasha,
vezir 1 madh 1 Perandoris€ Osmane, né€ korrik 1878, u dérgonte
ambasadoréve t€ tij né€ vendet e huaja 1 njoftonte se shgqiptarét,
myslimané e t€ krishteré, sidomos ata t€ rretheve t€ Novi Pazarit, té
Senicés, té Dibrés, té Tashlixhesé, t& Prishtinés, t€ Mitrovicés, té Pejés, té
Gjakovés, t€ Tetovés, t€ Lumés et)., me té cilét do t€ bashkoheshin edhe
shqiptarét e rretheve fqinje, do ta kundérshtonin me armé aneksimin e
tokave t€ tyre nga shtetet fqinje. Sipas letrés, popullata nuk i kishte
pérfillé fare késhillat e autoriteteve osmane pér té pranuar vendimet e
Kongresit t€ Berlinit. Premtimi i1 vetém 1 shqiptaréve ishte se ata nuk do
t& sulmonin, por se me ¢do kusht do t&€ mbronin tokat e tyre, nése do t&
kishte pérpjekje pér pushtim. Veziri i madh kérkonte nga ambasadorét e
tij g€ t’1 njoftonin geverité ku ata shérbenin pér situatén e krijuar né tokat
shqiptare dhe pér pérgatitjet e shqiptaréve pér lufté. Sipas informatave qé
posedonte Safet Pasha, 240 000 gegé ishin t€ organizuar ushtarakisht dhe
té gatshém t€ luftonin né€ mbrojtje t€ tokave té tyrels.

Megenése Fugqité e Médha nuk i morén fare parasysh té drejtat
kombétare t€ shqiptaréve, né Kongresin e Berlinit dhe pér mé tepér
morén vendim qé njé pjesé e tokave veriore shqiptare t’1 jepeshin Malit té
Zi, drejtuesit e Lidhjes Shqiptare t€ Prizrenit vendosén qé kérkesat e tyre
t’ia drejtonin Qeveris€é osmane. Pér kéto arsye, Lidhja zgjodhi
nénkryetarin e saj g€ né emér t€ popullit shqiptar t€ zhvillonte bisedime
me geveriné e Stambollit. M& 3 gusht 1878, shtatédhjetévjecari nga
Tetova, Sheh Mustafa u dérgua né Stamboll, pér t€ biseduar me vezirin e
madh lidhur me fushatén luftarake t€ projektuar nga Lidhja, kundér

" Né até kohé nahija e Gostivarit ishte pjesé e kazasé sé Tetovés.

'* Rexha, Ilijaz. 1978. Lidhja e Prizrenit né dokumentet osmane. Prishting: Arkivi i
Kosovés, f. 26, 29-30; Belegu, Xhefer, vep. e pérm., f. 39; Historia e popullit
shqiptar..., f. 159-160.

13 Shqipéria né vitet e Lidhjes Shqiptare té Prizrenit I..., f. 176-177.

pretendimeve malazeze, pér aneksimin e territoreve shqgiptare. Konsulli
austro-hungarez né Prizren, Jelinek, besonte se Komiteti i Prizrenit “do
t¢ drejtohet sipas késhillés sé kétij dinjitari shpirtéror, qé gézon njé
prestigj t¢ madh né popull”. Ai mendonte se géndrimi i Sheh Mustafa
Tetovés né kryeqytetin perandorak, lidhej me pérpjekjet e tij pér arritjen
e autonomisé s€ Shqipérisé dhe se krahu ushtarak né Stamboll pengonte
kthimin e tij né Prizren'®.

Detyra e Sheh Mustafa Tetovés ishte qé t’i kérkonte Qeverisé
osmane g€ t€ mos dorézonte asnjé pjesé té€ territoreve shqiptare shteteve
té tjera. Sipas konsullit britanik né Shkodér, Kirby Green, Sheh Mustafa
ishte njeri me ndikim dhe ndoshta kjo ishte arsyeja qé pikérisht ai u
ngarkua me két€ mision. Pérndryshe, nénkomiteti ushtarak i Prizrenit e
kishte zgjedhur até pér udhéheqgés t€ vetin, ndérsa jepej kushtrimi qé kété
shembull ta ndignin edhe komitetet tjera, n€ ményré g€ shehut t’i jepej
komanda supreme. Nga ana tjetér, si¢ duket, né kryeqgendrén e
Perandorisé, Sheh Mustafa Tetova ishte takuar edhe me sulltanin, me té
cilin kishte biseduar pér shqeté€simet e bashkékombésve t€ tij. Pérderisa
géndrimi 1 tij n€ Stamboll nuk jepte rezultate, Qeveria osmane, nén
presionin e jashtém, nisi pérpjekjet pér t€ realizuar vendimet e Kongresit
té Berlinit, pér dorézimin e territoreve shqiptare (Plavé, Guci) Malit t€ Zi.
Por, megenése shqiptarét ishin kundér, Stambolli dérgoi njé pérfagésues
té vetin, Mehmet Ali pashé Maxharin pér t€ bindur krerét e Lidhjes qé t&
hignin doré nga rezistenca e tyre. Sipas vlerésimeve t€ ambasadorit
francez n€ Stamboll, Furnié, zgjedhja e Mehmet Ali pashés si
pérfagésues 1 Portés s€ Larté, ishte krejt e papérshtatshme, pasi ai urrehe;j
né Shqipéri. Né Stamboll mendonin se ai krahas aftésive pér t€ triumfuar
mbi véshtirésité, do t€ shfrytézonte edhe miqésiné qé kishte me disa
anétaré me peshé t€ Keéshillit t€ Pérgjithshém, si: Iljaz pashé Dibra, Ali
pashé Gucia, Abdulla pashé Dreni, Hasan pashé Tetova, Shaban bej Peja
té cilét sipas konsullit Jelinek dikur kishin luftuar nén urdhrat e tij dhe me
ndérmjetésimin e pashait osman, ata kishin marré tituj t& lartg'.

'S Haus Hof und Staats Archives, Politisches Archives, Wien, Arkivi i Institutit té
Historisé né Tiran€, Fondi Dokumente t€ sjella nga Arkivi i Vjenés dhe t& pérkthyera né
shqip. AIH, Vj. 30-1-192 dhe 30-2-263. Raport i Jelinek pér kontin Andrassy mbi
gjendjen né Kosové. Prizren, mé 6 gusht 1878; Po aty, Vj. 30-1-163. Raport i konsullit
Jelinek pér kontin Andrassy lidhur me qéndrimin e Lidhjes s€ Prizrenit dhe autoriteteve
osmane ndaj okupacionit t€ Bosnjés dhe vendimeve t€ Kongresit t€ Berlinit. Prizren, mé
15 shtator 1878. (ME tej: AIH, Vj...).

"7 Frashéri, Kristo, Lidhja Shqiptare..., f. 144; Shih dhe: Belegu, Xhefer, vep. e pérm., f.
46.

Drejtuesit e Lidhjes Shqiptare sapo kuptuan se mareshali osman,
Mehmet Ali pashé Maxhari ishte nisur pér né Kosové’, filluan pérgatitjet
pér ta penguar até té realizonte planin e tij. U thirrén té ktheheshin né
Prizren rreth 700 luftétaré shqiptaré té armatosur, t€ drejtuar nga Ali
Draga, té cilét dy javé mé herét kishin shkuar né Jeni Pazar, pér té
mbrojtur viset shqiptare nga ndonjé provokim serb. Ndérkohé, ata prisnin
kthimin e nénkryetarit t€ tyre, Sheh Mustafa Tetova nga Stambolli, ku
ishte ftuar nga sulltani. Ai pritej té kthehej né Prizren para se t€¢ mbérrinte
Mehmet Ali pasha. Por, deri né fund t€ gushtit nénkryetari i Lidhjes
Shqiptare t€ Prizrenit vazhdonte té€ takohej me vezirin e madh. Sipas
kujtimeve té t€ birit, Sabri Tetova, t€ cilave u referohet studiuesi Kristo
Frashéri, shehu tetovar ishte takuar disa heré dhe me veté sulltan Abdyl
Hamitin II, i cili u pérpoq ta bindte gé ta ndihmonte Mehmet Ali pashén
né misionin e tij t& véshtiré. Por, nénkryetari 1 Lidhjes kishte refuzuar
kategorikisht. Pér shkak t€ moshés sé€ thyer dhe respektit g€ gézonte te
bashkékombésit e vet, sulltani hezitoi t€ merrte masa shtrénguese kundér
tij, por u pérpoq ta mbante sa mé& gjaté né¢ Stamboll, me arsyetimin se
ende nuk i kishte pérfunduar bisedimet me até. Kur mareshali osman u
nis pér né€ Prizren, Sheh Mustafa Tetova kémbénguli g€ edhe ai t€ kthehe]
né Kosové. Gjaté udhétimit me tren nga Stambolli pér né Selanik, até e
shogéroi veté kryeministri osman, i cili vazhdoi pérpjekjet pér ta bindur
gé té pranonte propozimin e sulltanit. Por, megenése nuk arriti ta bindte,
sapo arritén né€ Selanik, ai e detyroi Sheh Mustafain qé t&€ kthehej pérséri
né Stamboll, ku u mbajt zyrtarisht si “mysafir” i Pallatit, qé né fakt ishte
gjendje arresti, pér afro dy muaj'®.

Sipas njé raporti t€ konsullit austro-hungarez né Prizren, Jelinek
g€ i drejtohet kontit Andrassy, né lidhje me vizitén e Mehmet Ali Pashés
né Prizren, t€ datés 27 gusht 1878, theksohet se né Komitet mbretéronte
njé¢ “tronditje e thellé dhe mosbesim i madh [...] prej lajmit se sheh
Mustafé Tetova, i cili ishte dérguar né 3 té kétij muaji né Stamboll pér
bisedime me Vezirin e Madh, papritur pér arsye té panjohura éshté
thirrur telegrafisht né kryeqytet prej Selaniku [...] . Sipas konsullit t&
pérmendur ishte e véshtiré qé¢ Komiteti t€ shpérndahej, pa u kthyer shehu
ose t€ paktén pa dérguar telegram ose njé letér, ku do ta bénte t€ njohur
géndrimin e tij. Ai mendonte se ndikimi né€ popull 1 shehut plak ishte i

" Mehmet Ali pashé Maxhari u nis nga Stambolli drejt tokave shqiptare, mé 19 gusht
1878.
'8 Frashéri, Kristo, Lidhja Shqiptare..., f. 145-146.

madh, prandaj edhe géndrimi i métejshém i Komitetit do t€ varej shumé
nga géndrimi i Mustafa Tetovés'®.

Duke paré se Mehmet Ali pashé Maxhari ishte i vendosur me ¢do
kusht ta realizonte misionin e tij, disa drejtues t€ Lidhjes Shqiptare, si
Iljaz pashé Dibra, Ahmet efendi Koronica, Hasan pashé Tetova, Dervish
bej Luma, mé 28 gusht 1878, u nisén pér né Gjakové. Ata deklaruan se
shkonin pér ta ndihmuar mareshalin osman né€ misionin e tij, por, né fakt
géllimi i tyre ishte pengimi i udhétimit t&€ métejshém i myshirit osman
drejt Plavés dhe Gucisé. Mé 31 gusht udhéheqési ushtarak osman u nis
pér né Gjakové™.

Ardhja e mareshalit osman, Mehmet Ali Pasha né Prizren pér té
bindur Lidhjen Shqiptare qé t€ mos bénte rezistencé€, por t€ pranonte
vendimet e Kongresit t€ Berlinit q¢€ disa territore shqiptare t’i jepeshin
Malit t€ Zi, shkaktoi pakénaqési te popullsia e atjeshme. Disa drejtues té
Lidhjes, si Abdullah Pasha, kadiu 1 Gjakovés Ahmet efendi Korenica dhe
Hasan pashé Tetova u kishin shkuar né Gjakové, gé me datén 28 gusht.
Ata kishin deklaruar se két€ e kishin béré pér ta bindur popullsiné e
atjeshme g€ t€ mos zhvillonte rezistencé t€ armatosur kundér
malazezéve™. Mirépo, pérkundér kétyre deklaratave, q¢ me sa duket
ishin né funksion t€ mosacarimit t€ marrédhénieve me Portén e Larté, né
terren forcat e Lidhjes zhvilluan luftime me Mehmet Ali Pashén, mé 5
dhe 6 shtator 1878, ku ai mbeti i vraré. Sipas konsullit Jelinek, krerét e
Lidhjes, si Ahmet efendi Koronica, Hasan pashé Tetova, Dervish bej
Luma, si dhe krerét shqiptaré t€ Gjakovés dhe Pejés duhej ishin
pérgjegjés pér két€ veprim. Gjithashtu edhe konsulli 1 pérgjithshém
austro-hungarez, Lippich akuzonte kéta personalitete pér vrasjen e
ushtarakut osman. Sipas kétyre dy konsujve, kéta personalitete shqiptare
kishin shkuar né Gjakové para se atje té arrinte Mehmet Ali Pasha, me
mision pér ta pérgatitur popullin g€ ta kundérshtonte kérkesén e
komandantit osman pér dorézimin e territoreve shqiptare Malit t€ Zi.
Lippich supozonte se ata kishin shkuar né Gjakové me urdhér t&
Komitetit t&¢ Lidhjes Shqiptare, pér t€ mobilizuar malésorét dhe pér t&é

" Lidhja Shqiptare e Prizrenit né dokumentet austro-hungareze (1878), véllimi I..., f.
276.

%0 Frashéri, Kristo, Lidhja Shqiptare..., f. 147-148.

' Lidhja Shqiptare e Prizrenit né dokumentet austro-hungareze (1878), véllimi I..., f.
284. Shih dokumentin: A/H, Vj. 30-1-158. Raport i Jelinekut, pér kontin Andrassy mbi
revoltén e shqiptaréve né Prizren. Prizren, mé 31 gusht 1878.

nxitur rebelimin né Gjakové dhe né Pejézz. Sipas njé telegrami qé& konti
Andrassy i dérgonte Lordit Salisbury, Hasan pashé Tetova ishte njéri
ndér personalitetet shqiptare qé kishte nxitur vrasjen e Mehmet Ali
pashés, t& cilin shqiptarét e akuzonin se né Kongresin e Berlinit u kishte
falé toka shqiptare” Malit t& Zi dhe Austro—Hungarisé23.

Me gjithé kundérshtimet e shqiptaréve, Fuqité e MeéEdha
vazhdonin presionin e tyre mbi Perandorisé Osmane g€ kjo e fundit t’i
dorézonte Malit t€ Zi territoret, t& cilat Kongresi i Berlinit ia kishte
njohur shtetit t&¢ vogél ballkanik. Pér realizimin e késaj kérkese, Porta e
Larté¢ ishte e gatshme qé t€ pérdorte edhe forcén pér ta nénshtruar
Lidhjen Shqiptare. Por, para se t€ kalonte né luft€¢ t€ hapur kundér
shqiptaréve, Stambolli nisi t&€ manovronte si zakonisht, duke u premtuar
atyre se do t€ merrte né shqyrtim kérkesén e Lidhjes pér formimin e njé
vilajeti shqiptar, n€se ata do t’i léshonin Malit t€ Zi territoret e kérkuara.
Pér realizimin e késaj ideje, Porta e Larté e liroi nga “arresti” Sheh
Mustafa Tetovén dhe e la té liré té kthehej né Kosové, pasi paraprakisht
kishte marré premtimin prej tij se do t€ angazhohej pér t’i dhéné fund
konfliktit me Malin e Zi*".

Pas kthimit t€ Sheh Mustafa Tetovés nga Stambolli, ai vizitoi té
gjitha qytetet kryesore t€ vilajetit t& Kosovés. N& néntor 1878, veprimtari
tetovar, n€ emér t€ Lidhjes, kérkonte nga degét e saj q€ t€ dérgonin

** Po aty, f. 298-299. Shih dokumentet: ATH, Vj. 30-1-160 dhe Vj. 30-1-197. Raport i
konsullit Jelinek pér kontin Andrassy mbi vrasjen e Mehmet Ali Pashés. Prizren, mé 10
shtator 1878; AIH, Vj. 30-1-106. Raport i konsullit Lippich pér kontin Andrassy mbi
ngjarjet né Gjakové dhe aktivitetin e Lidhjes s€ Prizrenit. Shkodér, mé 14 shtator 1878.

" Konti Gyula Andréssy (Xhula Andrashi), 1823-1890, shtetar hungarez. N& vitin 1847
hyri né Dietén Hungareze dhe né revolucionin e vitit 1848 luftoi kundér Austris€. Pas
disfatés s€ Hungarisg, ai iku né€ emigracion dhe u dénua me vdekje né mungesé, por u
amnistua mé& 1857 dhe u kthye né¢ Hungari. Mbéshteti Deakun né bisedimet me Austriné
dhe u bé kryeministri i paré i Hungarisé (1867-1878). Nga ajo kohé do t&€ luaj rol t&
réndésishém né politikén e jashtme t€ Austro-Hungaris€. Né vitet 1871-1879, ishte
ministér 1 Punéve t& Jashtme t&€ Austro-Hungarisé. (M¢ gjerésisht Derguti, Menduh &
Gurakuqi, Romeo. 2004. Historia e Kohés sé Re (3), Qytetérimi peréndimor, 1871-
1918. Tirané: SHBLU, f. 112-113).

" Me vendimet e Kongresit té¢ Berlinit parashikohej qé Austro-Hungaria t& mbante
garnizone ushtarake né€ sanxhakun e Novi Pazari, i cili n€ até koh& banohej né shumicé
nga popullsia shqiptare.

> Lidhja Shqiptare e Prizrenit né dokumente angleze (1878-1881)..., f. 95-97.

* Frashéri, Kristo, Lidhja Shqiptare..., . 166.

pérfaqésuesit e tyre né Prizren, ku do t& mbahej njé kuvend i ri*. Nga t&
dhénat qé ofrojné konsujt austro-hungarezé dhe britaniké, qé né até kohé
shérbenin né territoret shqiptare, shihet se Sheh Mustafa Tetova gézonte
autoritet t€ madh brenda Lévizjes Kombétare Shqiptare.

Shehu tetovar u kthye né Prizren rreth datés 20 tetor 1878, pas
afro tre muaj géndrimi né€ kryeqytetin perandorak. Ai ishte pérkrahés i
programit autonomist t& Komitetit t&€ Stambollit, por né& lidhje me Plavén
dhe Guciné shprehej i gatshém pér t€ béré léshime. Sipas tij, nuk ia
vlente t€ sakrifikohej fitimi 1 vilajetit shqiptar autonom pér kéto dy
vendbanime. Sheh Mustafa theksonte se nése Lidhja do t€ angazhohej né
lufté¢ kundér Malit t€ Zi pér mbrojtjen e kétyre vendbanimeve, at€heré
nuk do t€ mund ta realizonte kérkesén e saj kryesore, krijimin e njé
vilajeti t€ bashkuar autonom. N& dallim nga atdhetarét tjeré, nénkryetari i
Lidhjes Shqiptare té Prizrenit i besonte premtimit t€ geverisé osmane,
prandaj géndrimi 1 tij shihej me skepticiz€ém nga rryma atdhetare®®, e
Abdyl Frashérit.

Ndérkohé, gjaté muajve shtator-tetor brenda Lidhjes Shqiptare u
zhvilluan diskutime rreth programit t€ saj, t€ cilat u pé€rhapén né té€ gjitha
viset e Shqipéris€. Kéto diskutime nga vézhgues t€ huaj u paraqitén, nga
disa si rivalitet, kurse nga pjesa tjetér e tyre si konflikt midis grupit té
Gjakovés dhe t€ Prizrenit. Grupi 1 paré konsiderohej si rryma
“ekstremiste”, kurse i1 dyti krahu i moderuar. Sipas njoftimeve té
konsullit Lippih, né fund t€ shtatorit 1878, Dibra, Tetova dhe Luma u
shképutén nga krahu “revolucionar” dhe u bashkuan me até t&
moderuar®’.

Sheh Mustafa, né cilésiné e nénkryetarit té Lidhjes, pavarésisht
moshés sé shtyré, e vazhdoi aktivitetit e tij, pér realizimin e autonomisé
kombétare. Ai mori pjesé né Kuvendin e Lidhjes Shqiptare t€ Prizrenit, té
mbajtur né Dibér, mé 1 néntor 1878. Kuvendi miratoi njé rezoluté, me t&
cilén kérkohej formimi i njé vilajeti shqiptar, 1 cili do t€ kishte kryeqytet
Manastirin, organet e tij ekzekutive dhe ligjvénése, népunés shqiptaré,
shkolla né gjuhén shqipe, buxhet t€ tijin etj. K&t rezoluté duhej t’ia
paraqisnin dhe argumentonin Portés s€ Larté, njé delegacion i Lidhjes 1
pérbéré prej 14 vetash, ku bénte pjesé edhe Sheh Mustafa Tetova®®.

» Lidhja Shqiptare e Prizrenit né dokumente angleze (1878-1881). Pérgatitur nga
Skender Rizaj. Prishtiné-Pristina: Arkivi i Kosovés, 1878, f. 102-104; Shqipéria né vitet
e Lidhjes Shqiptare té Prizrenit I..., f. 207.
26

Po aty.
" Po aty, f. 163.
¥ Historia e popullit shgiptar..., f. 172-173; 190.

Sipas njoftimeve t€ konsullit Green, kur Mustafa Tetova u kthye
né Prizren, né fund t€ tetorit 1878, ai e gjeti Lidhjen t€ dob&suar nga
“xhelozité krahinore”. Realisht anétarét e Lidhjes kishin piképamje t&
ndryshme pér sa u takon céshtjeve qé buronin nga vendimet e Kongresit
t¢ Berlinit. Menjéheré, pasi arriti né kryeqendrén e Lidhjes, Sheh
Mustafai zhvilloi njé udhétim népér qytete t€ vilajetit t&¢ Kosovés, ku
realizoi takime me krerét lokalé. Pérkundér faktit se nuk dihet pérmbajtja
e bisedimeve midis tij dhe drejtuesve krahinoré, por, sipas disa
informacioneve g€ ofrojné konsujt britanik€ dhe austro-hungarezé, ai
synonte t&€ merrte drejtimin e Lidhjes Shqiptare dhe pér kété arsye kishte
filluar punén pér “riorganizimin” e saj. Pér két€ qéllim ai u drejtoi njé
thirrje t€ gjithé kreréve t€ Shqipérisé Veriore, té cilét i ftonte qé t&
dérgonin nga njé pérfagésues t€ tyre né€ nj€ kuvend t€ posacém, i cili do
té¢ mblidhej me nismén e tij né Prizren. Pasi nismétari i tij nuk kishte
publikuar programin e vet dhe pasi rrethet nuk dérguan delegatét e tyre,
Kuvendi i posacém i Lidhjes déshtoi®. Pérkundér késaj tentative té
pasuksesshme, Sheh Mustafa Tetova shpejt arriti t€ merrte drejtimin
Lidhjes Shqiptare.

Né pranveré té vitit 1879, Porta kishte nénshkruar njé konventé
me geveriné vjeneze, né mbéshtetje t€ nenit 25 t€ Traktatit t€ Berlinit, pér
vendosjen e garnizoneve austro-hungareze né disa pika t€ Sanxhakut té
Novi Pazarit. Kjo konventé shkaktoi reagime t€ ndryshme né Shqipéri.
Disa e shihnin até si hapin e dyté, pas pushtimit t€ Bosnjé-Hercegovinés
mé 1878, pér depértimin e Vjenés drejt Ballkanit Jugor, kurse pjesa tjetér
e pranoi até. Né grupin e fundit bénin pjes€¢ shumica e anétaréve té
Lidhjes Shqiptare sé bashku me kryetarin e saj, Sheh Mustafa Tetovén.
Me kéta u bashkuan sidomos edhe banorét e qyteteve t€ Prizrenit, té
Tetovés, t€ Prishtinés dhe t&€ Shkupit. Né njé bisedé q¢ Sheh Mustafa
Tetova zhvilloi me konsullin Jelinek, mé 14 maj 1879, deklaroi se ai
personalisht ishte tepér i kénaqur nga konventa, sepse vendosja e trupave
austro-hungareze né Sanxhak do t€ pengonte ekspansionin serb drejt
Kosovés. Gjithashtu, kryetari i Lidhjes Shqiptare u shpreh se ishte né
interesin e shqiptaréve qé té kishin marrédhénie t€ mira me Vjenén, pasi
sipas tij sundimi osman né Evropé nuk do t& zgjaste shumé&. Ai mendonte
se brenda 4-5 vjetéve Perandoria Osmane do t€ shembej dhe pas késaj
Austro-Hungaria do t’i mbronte shqiptarét nga lakmité pushtuese serbo-
bullgare®. Bazuar né kéto deklarata t& tij, Sheh Mustafa Tetova

* Frashéri, Kristo, Lidhja Shqiptare..., f. 167.
% Frashéri, Kristo, Lidhja Shqiptare..., f. 190-193.

mendonte se shqiptarét duhej t€ prisnin edhe disa vjet derisa t€ shembe;]
Perandoria Osmane dhe deri atéheré t€ siguronin mbéshtetjen e njérés
Fuqi t¢ Madhe, qé né kété rast do t€ ishte Austro-Hungaria, e cila kur té
vinte momenti do t’i ndihmonte ata qé jo vetém ta fitonin por edhe ta
mbronin autonoming e tyre.

Gjaté gjysmés sé& dyté té gershorit 1879, Porta e Lart€ dérgoi
pérforcime ushtarake né Kosové. Ky veprim u kuptua nga shqiptarét si
sinjal se ajo nuk kishte ndérmend t’u njihte atyre t€ drejta autonomiste
dhe se pérgatitej t€ ndérmerrte operacion ushtarak pér t€ shtypur lévizjen
e tyre. Kjo shkaktoi ankesa dhe protesta, té cilat u injoruan nga Qeveria
osmane. Prandaj, m& 23 gershor u zhvillua né Rugové njé miting, ku
morén pjesé 800 burra té armatosur t€ ardhur nga Prizreni, Peja, Dibra,
Tetova dhe Shkupi. N& miting u qortuan pérfagésuesit e Prizrenit pse
kishin lejuar hyrjen e trupave geveritare né qytetin e tyre” .

Né shtator t€ vitit 1879 u vendos t€ mblidhej Késhilli 1
Pérgjithshém i Lidhjes Shgqiptare, i cili do t€ shqyrtonte dy c¢éshtje
themelore: géndrimi q€ duhej mbajtur nga provokimeve kufitare t€ Malit
t¢ Zi dhe zhvillimi i luft€s pér té drejtat autonomiste t€ Shqipérisé.
Anétarét qé€ pérfagésonin viset e vilajetit t&€ Kosovés né Késhillin e
Pérgjithshém arritén, pothuajse qé t€ gjithé, né Prizren gjaté ditéve té
para té tetorit. Personalitetet g€ mé s€ shumti u rané né€ sy vézhguesve té
huaj ishin Sheh Mustafa Tetova, Iljaz pashé Dibra, Ali pashé Gucia,
Hasan pashé Tetova, Ymer efendi Prizreni, Sulejman agé Vokshi*%.

ME 3 tetor 1879, u mblodh Kuvendi i Pérgjithshém né té€ njéjtén
ndértesé, ku ishte themeluar Lidhja Shqiptare, né gershorin e vitit 1878.
N& njérén nga seancat e para, u zgjodh edhe Késhilli i Pérgjithshém, i cili
e zévendésonte até &€ ishte zgjedhur me rastin e themelimit t€ Lidhjes.
Me zgjedhjet e reja, u rrit numri i atdhetaréve qé u takonin dy rrymave
(radikale dhe t€ moderuar) dhe u zvogélua numri i sulltanistéve. Kryetar 1
Késhillit té¢ Pérgjithshém u zgjodh Haxhi Ymer efendiu, né vend t€ Sheh
Mustafa Tetovés. Nuk dihen arsyet e largimit t€ shehut tetovar nga
drejtimi i1 Lidhjes, nése ishin shéndetésore ose pér motive politike. Dy
kryetarét e paré t€ Lidhjes Shqiptare, lljaz pashé Dibra dhe Sheh Mustafa
Tetova i takonin rrymés s€ moderuar, kurse kryetari i ri, i cili ishte
myderriz i t€ drejt€s islame dhe ishte nga Prizreni, i takonte rrymés
atdhetare™. Ndoshta pikérisht kjo ishte arsyeja q¢ Sheh Mustafa u largua

1 Po aty, f. 194-195.
32 Po aty, f. 200-201.
3 Po aty, f. 202, 203; Shih dhe: Historia e popullit shqiptar..., f. 191.

nga drejtimi 1 Lidhjes pér t’u zévendésuar nga Haxhi Ymer efendiu, i cili
ishte mbéshtetés i platformés atdhetare t&€ Abdyl Frashérit.

Krahas Sheh Mustafa Tetovés, i cili ishte ndér figurat mé té
shquara t€ Lidhjes Shqiptare, personalitete t€ tjera t€ réndésishme nga kjo
kaza ishin edhe Esad pasha, Hasan pasha etj. N& janar t& vitit 1880,
Ahmet Muhtar Pasha, komandant i pérgjithshém i trupave osmane né
Rumeli*, thirri né takim Esad Kalkandeli (Tetova) pashén dhe Hasan
Derrallén” dhe disa udhéheqés té tjeré shqiptaré pér t’i sqaruar mbi
nevojén g€ Gucia t’i 1éshohej Malit té Zi, n€ pérputhje me vendimet e
Traktatit t€ Berlinit. Udh&heqésit shqiptaré, ndonése pranuan kérkesén e
komandantit osman, kérkuan nga ai q& paraprakisht t€ informoheshin
banorét e territoreve t€ cilat duhej t’1 jepeshin Malit t& Zi. Megjithése
kérkesa u pranua dhe njoftimi u bé nga autoritetet osmane, popullsia
vendase e kundérshtoi kategorikisht kété vendim. Ata deklaruan se ishin
té gatshém t€ vazhdonin luftén pér t€ mos lejuar vendosjen e pushtetin
malazez mbi kéto territore™.

NE& njé njoftim t&€ valiut t€ Manastirit pér kryeministring€, né gusht
1880, béhet fjalé pér zgjedhjen e delegatéve t€ Komitetit Qendror t€
Lidhjes Shqiptare t€ Prizrenit. Sipas tij, anétaré t€ kétij organi té larté
kombétaré, nga kazaja e Tetovés ishin: Hasan Pasha, Esad Pasha,
Mehmed Efendiu, anétari i gjyqgit t& shkallés s& paré’, Hoxha Mustafa
efendiu dhe Sadik Aga. N&é fakt, Tefova pérfagésohej me 6 anétaré né
Komitetin Qendror, kryetar 1 t€ cilit ishte Haxhi Ymeri. Nga gjithsej 31
anétar€, sa kishte Komiteti Qendror, rreth 20% e tyre ishin nga Tefova.
Sipas t€ dhénave gé€ ofron studiuesi Ilijaz Rexha, pas Prizrenit (1 cili
kishte 9 pérfagésues), Tetova ishte gendra mé e pérfagésuar né kété organ
kombétar. Nga gendrat tjera vetém Gjakova pérfagésohej me 3 anétaré,
kurse gendrat tjera pérfaqésoheshin me nga 2 ose 1 anétar°.

Né Kuvendin e Dibrés (20-23 tetor 1880), ku morén pjesé rreth
300 delegaté, konsulli Lippih vecon 7 pjesémarrés me peshé, t& cilét i
pérmend edhe tradita popullore: Ali pashé Gucia, Sadik pashé Hoxholli

** Abdyli, Ramiz. 2004. Lidhja Shqiptare e Prizrenit né dokumentet angleze, Libri 1.
Prishtiné: Instituti i Historisé, f. 345, referenca 375.

" Hasan pashé Derralla (Tetova) ishte i ati i Mehmet pashé Dérrallés (ministér i Luftés
né Qeveriné e Ismail Qemalit). Ishin me origjin€ nga fshati Gradec.

33 Abdyli, Ramiz, Lidhja Shqiptare e Prizrenit..., Libri I, f. 345-346; Abdyli, Ramiz,
Lidhja Shqgiptare e Prizrenit né dokumentet angleze, Libri II. Prishting: Instituti i
Historisé, f. 81.

* Nuk njihet emri i tij.

%% Rexha, Ilijaz, vep. e pérm., f.73.



ASPEKTE TE VEPRIMTARISE SE LIDHJES SHQIPTARE... 199

(nga Dibra), Esad pashé Tetova, Hasan pashé Tetova, Abdulla pashé
Doshishti dhe Xhamal pashé Mati. Né& Kuvend morén pjesé pérfagésues
té tre rrymave. Pjesa mé€ e madhe e pjes€émarrésve i takonin rrymeés
atdhetare t€ moderuar. Aty u diskutua krijimi i njé province (vilajeti)
autonome shqiptare. Nevoja pér krijimin e njé njésie autonome shqiptare
brenda Perandoris€ Osmane u pérkrah nga t€ dy rrymat, radikalé e t&
moderuar, kurse u kundérshtua nga sulltanistét (rreth 8% e
pjesémarrésve). Dallimet midis kétyre dy rrymave, radikale dhe té
moderuar, géndronin né faktin se t€ parét kérkonin bashkimin e 4
vilajeteve me né krye njé “guvernator té afté qé fliste gjuhén shqipe”.
Organ mé 1 lart€ 1 vilajetit shqiptar do té€ ishte Késhilli 1 Pérgjithshém,
prej 20 anétarésh. Shqipja do t& pérdorej né shkolla e gjyge. Ata kérkonin
njé¢ Shqipéri t€ liré nén protektoratin e Perandoris€ Osmane. Té
moderuarit kérkonin gé té katér vilajetet t€ mbeteshin ashtu si¢ ishin, me
administrata t€ vecanta, por t€ bashkoheshin né njé ejalet t&€ vetém, me né
krye njé guvernator t€ eméruar nga sulltani. Esad pashé Tetova, pérkrahu
platformén radikale’. Kuvendi i Dibrés gjithashtu diskutoi edhe pér
formimin e geverisé€ s€ pérkohshme shqiptare, megjithése, né disa zona,
si né Prizren, Gjakové, Pej€, Dibér, Guci, Tetové, Shkup, Kumanové,
Gjilan, Prishting, Kacanik degét e Lidhjes kishin filluar t€ ushtronin
funksione e tyre, si mbledhjen e taksave, ruajtjen e rendit publik, luftimin
e vjedhjeve etj. Me fjalé€ t€ tjera, né kéto vise kishte filluar jetén e vet
geveria e pérkohshme shqiptare®’.

Kazaja e Tetovés pati pérfagésuesit e saj edhe né€ organet e
pavarura t€ ngritura nga Lidhja Shqiptare e Prizrenit, n€ janar 1881. Pas
formimit t€ Qeverisé s€¢ Pérkohshme, u krijuan edhe komitetet e
sanxhageve. Komiteti i sanxhakut t& Prizrenit pérbéhej nga gjithsej 24

" Platforma e radikaléve, e cila parashikonte bashkimin e t& gjitha tokave shqiptare né
njé vilajet t&€ vetém, té pajisur me njé autonomi té gjeré dhe po té kundérshtohej nga
Qeveria osmane atéheré shqiptarét ta realizonin népérmjet luftés u pérkrah nga rreth 120
pjesémarrés. Krahas Abdyl Frashérit, Ymer Prizrenit, Sulejman Vokshit etj., ajo u
pérkrah edhe nga personalitete t€ tjera t& shquara, si: Ali pashé Gucia, Iljaz pashé Dibra
dhe Esad pashé Tetova. Rezoluta tjetér e paraqitur nga rryma e moderuar dhe e
mbéshtetur edhe nga sulltanistét, pati aférsisht 150 mbéshtetés. Sipas Lippihut, figurat
mé t€ shquara qé¢ mbéshtetén até ishin: Sadik pashé Hoxholli, Hasan pashé Tetova,
Abdulla pashé Dohoshishti, Xhemal pashé Zogolli etj. U hodhén propozime qé
kryeqytet i vilajetit autonom shqiptar t€ ishte Ohri, Manastiri ose Elbasani. (Shih:
Frashéri, Kristo, Lidhja Shqiptare..., f. 337).

37 Frashéri, Kristo, Lidhja Shqgiptare..., f. 332-336; Frashéri, Kristo, Abdyl Frashéri..., f.
218-219.

anétaré, né pérbérjen e tij kishte edhe njé pérfaqésues nga Terova, Haxhi
Saliu, i cili krahas disa anétaréve tjeré vlerésohej si ndér mé aktivét®®,

Krahas pjesémarrjes aktive né gjithé veprimtariné e Lidhjes
Shqiptare dhe organet drejtuese té saj, retovarét iu bashkuan edhe forcave
té¢ armatosura vullnetare, g€ kishin pér géllim mbrojtjen e tokave
shqiptare népérmjet luftés s¢ armatosur. N& tetor 1880, vullnetarét nga
Tetova u bashkuan me ata shkodrané dhe prizrenas n€ mbrojtje t€ Tuzit
dhe t€ Ulqinit. M€ 5 néntor 1880, né Shkodér hyné 300 vullnetaré nga
kjo kaza, ku u bashkuan me luftétaré té tjeré shqiptaré, t€ ardhur nga vise
té tjera, t€ cilét kishin pér géllim t&€ luftonin né mbrojtje t&€ Ulqinit. M& 15
néntor rreth 360 vullnetaré tefovaré dhe dibrané u nisén pér atje3 .

Pérfagésues nga kazaja e Tetovés ishin pjesé edhe e Ushtrisé sé
Qeverisé s¢ Pérkohshme, t€ formuar né€ janar 1881. Sipas njé njoftimi t&
konsullit t& pérgjithshém anglez né Selanik, J. E. Blunt, né€ janar 1881,
Lidhja Shqiptare e Prizrenit kishte shpallur rekrutimin e burrave té afté
pér lufté, pasi pérgatitej té luftonte kundér ushtris€ osmane. Qé€llimi i
Lidhjes ishte qé té dérgonte trupat e saj né Shkup, pér t€ detyruar
autoritetet perandorake t€ kryegendrés s€ vilajetit t€ Kosovés qé té
dorézonin pushtetin. Pastaj ata planifikonin t€ vazhdonin drejt
Kumanovés dhe Gjilanit. Sipas kétij njoftimi, forcat e armatosura té
Lidhjes kishin vendosur qé né ¢do vend ku kalonin t€ rekrutonin 30 deri
né 40 veté. Mé 3 janar pritej g€ t€ mbérrinin né Shkup 150 deri né 200
burra nga Tetova dhe Gostivari™. N& shkurt t& vitit 1881, forcat e Lidhjes
Shqiptare t& Prizrenit arritén ta ¢lironin edhe Tetovén, Gostivarin, Dibrén,
ku u vendos autoriteti i Qeverisg sé Pérkohshme™'.

Pérkundér sukseseve té€ arritura, forcat e armatosura t&€ Lidhjes
shpejt u ndodhén pérballé ushtrisé sé fugishme t€ Perandorisé Osmane.
Pér rrjedhojé, ushtria osmane arriti t’u shkaktonte disfata t&
njépasnjéshme forcave shqiptare, ndérsa shumé drejtues t€ saj u dorézuan
te osmanét. Sipas njé telegrami g€ Dervish pasha i dérgonte valiut té
Shkodrés, nga Ferizaj, mé 16 prill 1881, e njoftonte até se krerét
kryengrités t& Dibrés, Prishtinés, Tetovés, Pejés, Shkupit ishin dorézuar
dhe se priste g€ té njéjtén gjé ta bénin edhe udhéheqgésit e Prizrenit dhe té
Gjakovés™. Disa nga ata pér t& ruajtur pasuriné ose privilegjet e tyre,

* Po aty, f. 376.

% Frashéri, Kristo, Lidhja Shqiptare..., f. 327, 342, 345.

*0 Abdyli, Ramiz, Lidhja Shqiptare e Prizrenit..., Libri II, f. 139.
*! Historia e popullit shqiptar..., f. 218.

** Frashéri, Kristo, Lidhja Shqiptare..., . 405.

hogén doré nga platforma kombétare. Hasan Pashé Dérralla, njéri nga
drejtuesit e Lidhjes Shqiptare t&€ Prizrenit, nga takimi me Ahmet Muhtar
pashén u vu né€ shérbim t€ Qeveris€é osmane, duke tradhtuar idealet e
Lidhjes Shqiptare. Ai ishte ndér t€ parét g€ iu dorézua Dervish Pashés né
Ferizaj. N& kémbim, Qeveria osmane e shpérbleu me postin e mytesarifit
t& Prizrenit”. Dervish Pashés gjithashtu i ishte dorézuar edhe Sadik
Pasha nga Tefova®™, ashtu si edhe shumé drejtues t& tjeré t& Lidhjes
Shqiptare t€ Prizrenit.

Megjithése ishte ndér té parét g€ iu dorézua ushtris€é osmane,
Hasan pashé Dérralla nuk géndroi gjaté né krye t€ sanxhakut t€ Prizrenit,
pasi osmanét e pensionuan. Njé personalitet tjetér 1 shquar nga kazaja e
Tetovés, Esad Pasha, pasi e nénshkroi deklaratén e pendimit g€ u ofruan
osmanét drejtuesve t€ Lidhjes Shqiptare, u pendua disa dit€ mé voné.
Prandaj, Dervish pasha e arrestoi dhe sé bashku me familjen i internoi né
Anadoll®. Gjithashtu, ndér t€ arrestuarit bénte pjesé edhe Rauf Efendiu,
ulema (dijetar) nga Tetova, i cili vuante dénimin né burgun e Prizrenit*®,
pasi nuk kishte pranuar t€ hiqte doré€ nga kérkesat kombétare.

Pérfundim

Vendimet e traktatit t€ Shén Stefanit, sipas t€ cilave copétoheshin
tokat shqiptare, u kundérshtuan me ngulm nga popullsia shqiptare e
kazasé s€ Tetovés, e t€ dy besimeve fetare, myslimané dhe ortodoksé. Po
ashtu, pérfagésues nga kjo kaza morén pjesé né t& gjitha aktivitetet e
réndésishme t€ Lidhjes Shqiptare t€ Prizrenit. Ata morén pjesé aktive né
miratimin e dokumenteve kryesore t€ saj (Kararnamesé dhe Kanunit té
r1); protestave e memorandumeve drejtuar Fuqive t&€ Médha dhe Qeverisé
osmane; veprimtariné ushtarake t€ Lidhjes etj. Pérfagésues t€ saj morén
pjes€ né Kuvendin themelues dhe ishin pjesé e organeve drejtuese té
Lidhjes Shgqiptare, si Kuvendit t& Pérgjithshém dhe Komitetit Qendror.
Madje, Sheh Mustafa Tetova fillimisht ishte nénkryetar dhe pastaj edhe
kryetar i Lidhjes, kurse Esad pashé Tetova ishte pjes€¢ e Komitetit

43 Abdyli, Ramiz, Lidhja Shqiptare e Prizrenit..., Libri II, f. 81, referenca 44; Rizaj,
Skender. 2008. Katér vilajetet shqiptare gjaté Lidhjes Shqiptare t&€ Prizrenit. N& Lidhja
Shqiptare e Prizrenit dhe vendi i saj né histori. Prishting: Instituti i Historisé, f. 143;
Shih dhe: Belegu, Xhefer, vep. e pérm., f. 188; Frashéri, Kristo, Lidhja Shqiptare..., f.
410-411; Shih dhe: Historia e Popullit Shqiptar..., f. 224.

* Rizaj, Skender, Katér vilajetet shqiptare..., f. 141.

* Frashéri, Kristo, Lidhja Shqiptare..., f. 475, 476, referencat 65, 111.

% Rizaj, Skender, Katér vilajetet shqiptare..., f. 144.

Qendror, si anétar i Komisionit pér Puné té¢ Brendshme. Sheh Mustafa
Tetova, nga vézhguesit e huaj vlerésohej si njéri ndér personalitetet mé
me ndikim te shqiptarét. Ai pérfagésoi Lidhjen Shqgiptare né bisedimet
me Qeverin€ osmane gjat€ muajve gusht-shtator 1878 dhe né vazhdimési
mbéshteti kérkesén pér krijimin e njé vilajeti autonom shqiptar. Ai
mendonte se ishte e domosdoshme qé shqiptarét t&€ siguronin njé aleat té
jashtém dhe besonte se kété rol mund ta merrte Austro-Hungaria, e cila
kishte interesa t€ drejtpérdrejta né Gadishullin Ballkanik.

Né shkurt t€ vitit 1881, kazaja e Tetovés, ashtu si njé pjesé e
madhe e territoreve shqiptare, u ¢lirua nga sundimi osman dhe u vu né
shérbim t€ Qeverisé s€ Pérkohshme t€ Lidhjes Shqiptare. Por, pas
shtypjes sé& Lidhjes nga ushtria osmane, pjesa mé& e madhe e
pérfagésuesve tetovaré, pér t€ shpétuar nga ndéshkimet iu nénshtruan
Qeverisé osmane, megjithése pati edhe té tille, si Esad pashé Tetova,
Rauf Efendiu etj., q¢ refuzuan amnistin€ dhe mbéshtetén platformén
kombétare. Pér kété arsye, Esadi u internua né€ Anadoll bashké me
familjen, kurse Raufi vuajti dénimin me burg. Pjesémarrja aktive e
tetovaréve né Lidhjen Shgqiptare t€ Prizrenit €shté tregues i ngritjes sé
vetédijes kombétare t€ popullsisé shqiptare, t€ késaj pjese té vilajetit t&
Kosovés.



